
[ 8e२ ]
আসিলেন। আগমনকালে পথিমধ্যে আবার তিনি কতকগুলি ক্ষীণ ও মলিনকান্তি দরিদ্র ব্যক্তিকে দেখিতে পাইলেন । ৯ ।
ঐ সকল ক্লিষ্ট দরিদ্রগণকে দেখিয়া তাহার মনে করুণার উদয় হইল এবং তিনি মনে মনে ভাবিলেন,—হায় ! দরিদ্রেরা কিরূপ দুঃখ
সহ করে । ১০ ৷
দান না করিলে এইরূপ দুঃখ বহন করিতে হয় এবং এই রত্বপূর্ণ পৃথিবীতে থাকিয়াও পরপিণ্ডোপজীবী হইতে হয়। ১১।
পাপকারী জনগণের এইটিই যথার্থ চিহ্ন দেখিতে পাওয়া যায় যে, তাহারা নিজে পুরুষ হইয়াও অন্য পুরুষের নিকট দীনভাবে যাজ্ঞা
করে । ১২ ৷
অহো ! ইহাদের কি দুরদৃষ্ট ! ইহাদিগকে দেখিয়া সততই উদ্বিগ্ন বোধ হইতেছে। ভিক্ষা করিয়াও ইহাদের উদর পূর্ণ হয় | סיצן חה
সৰ্ব্বার্থসিদ্ধ বহুক্ষণ এইরূপ চিন্তা করিয়া জগজ্জনের ক্লেশক্ষয়ে উদ্যত হইয়া পৃথিবীকে আদরিদ্র করিবার জন্য রত্নাপা হইয়া সমুদ্রযাত্রা করিলেন। ১৪ ।
দৃঢ়নিশ্চয় সর্বার্থসিদ্ধ অতিকষ্টে পিতার অনুমতি লাভ করিয়া প্রবহণে আরোহণ পূর্বক রত্নদ্বীপে উপস্থিত হইলেন। ১৫ ।
তথায় গিয়া তিনি প্রবহণারূঢ় বণিকৃগণকে বলিলেন যে, তোমরা যথেচ্ছ ভাবে মণিসংগ্রহ কর । ১৬ ।
এই সামান্য রত্নে আমার প্রয়োজন সিদ্ধ হইবে না । আমাদের ধনাগারে বৃহৎ ও উজ্জ্বল বহুতর উত্তম রত্ন আছে। ১৭।
আমি চিন্তামণি লাভ করিবার জন্য এইরূপ বিপুল উদ্যম করিয়াছি। তাহাদ্বারা আমি পৃথিবীকে আদরিদ্র করিতে ইচ্ছা করি। ১৮ ।

